
เลือง เน ปอน แต อํา เทิจ



เญิม โยเซฟ คยัม คุม ปะเทด อียิป เปล  

คยัม ตา ปะเทด อียิป ตุกแจ็ย 

อังแบ็ย อังงาว  อัห ลัก คับ 

นับทือ โยเซฟ ซะ เละ 

ญอน นํา จวย 

คยัม ตา ปะเทด 

อียิป เญิม 

เก๊ิด ซา



ซามลอย วาง เจ็นตาตัน กะซัด ฟาโล ล็อง 

แมะ เมิจ เมบ็ย คยัม ฮีบู ตา ปะเทด อียิป แซะ อ็อห   

นํา เลียก อัง อัห แอ็ย มัก ออ กา เอิด คยัม ฮีบู จู ล็อง เล็ห 

เปน คยา ออ



กะซัด ฟาโล คํา คยัม ฮีบู อัง ซะ จึห แซะ จู บยึ   

แต แอ็ย แค็ย กะซัด ฟาโล อัง จี อัห ฮิว คับ 

ทอละมาน กา อัง อีนา อัห แอ็ย ปอน   

คยัม ฮีบู กา เมบ็ย แซะ เล็ห เลีย เพม



กะซัด ฟาโล เปน คยัม แอ็ย เลาะ ซะ เละ   นํา แอ็ย โซะ 

จี เมบ็ย คยัม ฮีบู แซะ กา กึด และ เมบิล ควันแยด ตี เมบ็ย แมะ   

เมบ็ย อุ มา งิ กะซัด ฟาโล ซัง แค็ย “ควันแยด อัหคย็อง ฮีบู ตี 

เมบ็ย แมะ เอิด ซับ แอม 

แอม ตา เมนอก นาย”



เมบ็ย มา คอบคัว อัห กึดตุก อุ กา อู 

โนย แค็ย “แอ และ อัง ซะ นา จัห?”  

อัห กา เอิด ควันอัหคย็อง ออ ซิห ตา 

ตะกา จัก บญอย ตา เมนอก นาย 



ตะกา ตี เมบ็ย ควันแง ซิห อุ ลง แน็ย กยอย จัก ตา เมนอก   

ควันแง เน เปน อังงกัดนา จัห?



ญายอัหเม ควันแง ญ็อง อุ เอ๊ียะ อ็อห ซะ   

นํา ทัล ออย ตะกา ควันแง กยอย จัก ปา เกา กก



พวมนัน ควันอัหเม กะซัด ฟาโล คับ 

ลูกนอง เล็ห ตา นอก ซือ นัน    

นํา เมิจ ซิห ตะกา กยอย เล็ห



ควันอัหเม กะซัด ฟาโล อู แค็ย “จัก 

เอิด ตะกา เล็ห  เอิญ โซะ ออย 

แค็ย เมบ็ย อีนา อุ ลง แน็ย”  

เญิม พยาง ออย นํา 

กา เมิจ ควันแง เญิม อุ   

ควันอัหเม กะซัด ฟาโล อู แค็ย 

“เน เปน ควัน คยัม ฮีบู”



ควันอัหเม กะซัด ฟาโล อู แค็ย “ควันแยด ล็อง เน เลาะงาม ซะ 

เละ ดาย  ซะตึอัง เตา”



พะเจา โอน ปนญา ตา ญายอัหเม ควันแง   

นํา เล็ง จัก และ ควันอัหเม กะซัด ฟาโล อู แค็ย “มัห แจ็ย เอิญ 

และ อัหเม ตี เมบ็ย พวย โปะ เล็ห แซม ควันแง ล็อง เน ควะ?”  

แป กึด แค็ย ญายอัหเม จัก และ อัหนา?



ญายอัหเม เล็ง จัก ตา เจียง และ เม ออ อู แค็ย “เม! วี อ็อห 

มืล เล็ห แต็ห เน!” เมบียล กา เลิบ เลิบ จัก และ ควันอัหเม 

กะซัด ฟาโล



ตา เนดะ นอก ควันอัหเม ฟาโล อู คับ เม ควันแง 

แค็ย “มัห แซม ควันแง ล็อง เน โอน เอิญ เดอ!  

เอิญ และ โอน ญะ มัห 

เซียล นํา แค็ย โมเซด”  

จือ โมเซด เปน กํา ฮีบู 

ตี แป เปน ควันแยด 

ทัก กย็อห เจ็น 

ตา นอก



โมเซด กา ปอน จัก อุ 

ตา เจียง คับ เอา เม ออ   

อัห ซอน โมเซด จี ลัก 

พะเจา ลัก คยัม ฮีบู   

แกะ ลวจ นํา กา 

ญาย จัก อุ คับ 

ควันอัหเม ฟาโล   

พะเจา เมบ็ย กํากึด 

และ แจย็ โมเซด 

อังกาน จ็อง 

วาล มัด



ควันแยด ตา ตะกา

เลือง เน เล็ห เจ็น ตา พะคัมพี 

อพยพ 2

“กําอู พะเจา ซอง ลวง ละ เมิจ คับ โอน กํากึด 

คยัม ทํามะดา”   ซะดุดี 119:130



609

ตอนซุด



พะคัมพี ดวัห เลือง พะเจา ตี เลาะ พะเจา ตี แอง โลก โซะ จี แอ เมิจ จํา ออ 

พะเจา เมิจ จํา แค็ย แอ อัง อีนา แอ็ย เลาะ แซะ บยึ พะเจา แค็ย ตี แอ อัง นัน เปน 

บาป เญิม แอ เมบ็ย บาป แอ กา เปล แต พะเจา ลัก แอ ซะเละ นํา โอน ควันอัหคย็อง 

ออ มา ลอ็ง จือ พะเยซู เล็ห เปล ตา ลํากางเคน ลับ โตด บาป แตน แอ จู ล็อง แต 

เญิม เปล ลวจ พะเยซู ลบ ลีด เล็ห! ทา แอ เจือ พะเยซู คับ อะทิทาน อู จือ นํา คยอ จี 

นํา ญกโตด บาป เติง มด ตี แอ อัง พะเยซู กา ญกโตด โอน แอ คับ นํา กา 

เล็ห อุ คับ แอ! แอ กา เมบ็ย ซีวิด อุ คับ พะเยซู ซุด เจ็น จัก 

ทา แอ เจือ แค็ย เลือง เน เมบ็ย ซะเละ แอ อะทิทาน คับ พะเจา อังงกัดเน 

“พะเยซู ตี ลัก เอิญ เจือ แค็ย มัห เปน พะเจา เล็ห เปน คยัม ตา โลก เน เปล แตน 

บาป เอิญ เญิม มา นวะ เน มัห เมบ็ย ซีวิด อุ คยอ เจิน มัห กูด เล็ห ตา ซีวิด เอิญ 

คับ คยอ ญกโตด บาป เติง มด เอ็ห เอิญ ละ เอิญ เมบ็ย ซีวิด แมะ คับ งิ แมะ 

เอิญ และ ปอน จัก อุ คับ มัห ตา ซะวัน ซุด เจ็น จัก คยอ จวย เอิญ ละ 

จี ปง กํา มัห  เปน ควัน มัห เต็ก ลวง มัห อาเมน”

อาน พะคัมพี อะทิทาน คับ พะเจา จู ง!ิ   ยอน 3:16

